
Аннатация. Сovid-19 вируси каби ҳаво томчи вируслари тарқалган 

пайтларда стоматологик шифохоналарда махсус ҳаво томчига қарши 

қурилмаларни кўпайтириш, дистанцион даво чораларини қўллаш ҳам мавжуд 

телекамуникация воситаларидан юқори савяда фойдаланиш хусусан ҳаво 

томчини тарқалишини олдини олади. 

Калит сўзлар. “Сovid-19”, “вирус”, “сўлак”, “стоматология”, “протез”, 

“тиш”, “оғиз бўшлиғи”. 

 

Кириш. Сovid-19 вирусини юқтирган шахслар учун асемптоматик 

инкубация даври ~ 1-14 кун, 24 кундан кейин эса шахслар ҳақида хабар берилган 

ва симптомларсиз [Huang,C. et al., 2020; Guan, W.-j. et al., 2019; Backer, J. A., 

Klinkenberg, D. & Wallinga, J. 2020] вируслари тарқалиши мумкинлиги 

тасдиқланган ва бошқаларга вирусли маданият [Fan, Y., Zhao, K., Shi, Z.-L. & 

Zhou, P., 2019] усули билан юқтирган одамларнинг сўлагида тирик вируслар 

мавжудлигини хабар қилади [Xian Peng, 2020]. Ўзбекистон бош санитария врачи, 

Санитария-эпидемиологик осойишталик агентлиги директори Баҳром Алматов 

хабарига кўра биринчи марта Францияда бўлиб қайтган Ўзбекистон фуқаросида 

15 март соат 6:00 да Covid-19 вируси аниқланган. 

Оғиз, бурун ва кўз каби аъзоларимиз коронавирус учун эшикдир. Aгар оғиз 

мухофазасида иммунитетнинг пасайиши билан инфекциянинг кўпайиши учун 

мақбул шароит яратилса, Вирус ACЕ-2 молекуласи (ангиотенсинни 

ўзгартирувчи фермент 2 мембрана оқсили) билан боғланиб, эпителийга таъсир 

қилади. Оғиз бўшлиғи мухофаза этилмаса келажакда нафақат оғиз бўшлиғи 

шиллиқ қаватида балки тиш атроф тўқималарида ва томоқдаги петехиялар ва 

ошқозон яраси каби оғиздаги жиддий шикастланишлар кузатилиши мумкин. 

Тиш протезлаш шифокорлари касалликни юқтириш бўйича хафвли гурухга 

кириши ҳечкимга сир эмас. Тиш шифокорларисиз эса эртанги кунни тасаввур 

этиб бўлмайди. Шунинг учун дунё илмий маъломотларига асосланиб оғиз 

бўшлиғи ва тиш шифокорлари амалиётида хафсизлигини сақлаш учун тафсиялар 

берамиз (Шарипов С.С., Хабилов Н.Л. 2021). Бундан ташқари, Сovid-19 

ҳужайрага SARS коронавируси билан бир хил йўлда, яъни ACЕ2 ҳужайра 

рецепторлари орқали кириб бориши тасдиқланган (Liu, L. et al., 2011). Сovid-19 

ACЕ2 дан ҳужайраларни босиб олиш учун рецепторлари сифатида самарали 

фойдаланиши мумкин, бу эса одамдан-одамга юқишини кучайтиради [Zhou, P. et 

al.,2020]. Маълумотлар шуни кўрсатадики, айрим стоматологик амалиётлари 

вирусли аэрозоллар ва томчилар билан зарарланишга мойил (Wei, J. & Li, Y., 

2016). Шундай қилиб, Сovid-19 нинг томчиси ва аэрозол билан юқиши 

стоматологик клиникалар ва шифохоналарида муҳим муаммо ҳисобланади, 

чунки стоматологик амалиёт пайтида беморнинг сўлаклари ва ҳатто қонлари 

билан аралашган кўп миқдордаги аэрозол ва томчи ҳосил бўлишининг олдини 

олиш қийин (Cleveland, J. L. et al., 2016). Юқтирилган беморнинг йўтали ва нафас 

олишидан ташқари, юқори тезликда ишлайдиган стоматологик дастак каби 

стоматологик қурилмалар турбинали дастакни юқори тезликда айланиши ва оқар 

сув билан ишлаш учун юқори тезликдаги ҳаводан фойдаланилади. Беморнинг 

оғиз бўшлиғида стоматологик асбоблар ишлаганда, беморнинг сўлаги ёки қони 

билан аралаштирилган кўп миқдордаги аэрозол ва томчилар ҳосил бўлади. 

Томчилар ва аэрозолларнинг зарралари атроф-муҳит юзаларида жойлашгунча 

ёки нафас йўлларига тушгунча узоқ вақт давомида ҳавода турадиган даражада 

кичикдир. Шундай қилиб, Сovid-19 стоматологик клиникалар ва шифохоналарда 

юқтирилган одамлардан томчилар ва аэрозоллар орқали тарқалиш имконияти 

мавжуд. Сўлак вируслар юқишининг муҳим омбори вазифасини бажаради ва 

томчилар янги коронавируснинг ҳаводаги ва контактли юқадиган манбасини 

ташкил қилади (Ху ва бошқ. 2020). Сўлак томчиларининг катталиги юқиш 

оралиғини аниқлайди (диаметри <10 мкм узоқ масофага юқиш имкониятига эга). 

Битта йўтал уч минг томчи ҳосил қилиши мумкин ва аксириш пайтида ҳаводаги 

бир неча метргача етиб борадиган 40 000 томчи пайдо бўлиши мумкин, бу 

амалиёт давомида онгли ва ҳушёр бўлиш зарурлигини англатади (Ху ва бошқ. 

2020). Тишни даволаш пайтида ҳосил бўлган аэрозоллар сўлак, қон ва турли хил 

патогенлар билан аралашади. Улар иш жойидаги ҳавони ва жонсиз атрофни 

ифлослантиради ва узоқ вақт давомида ҳавода ушлаб турилиши мумкин. Хулоса 

қилиш мумкинки ушбу хавфли, потенциал юқумли майдонни ҳисобга олган 

ҳолда, бир марталик масофадан фойдаланиш; юз тўсиқлари; кўзойнаклар; 0,1% 

натрий гипохлорит, 62-71% этанол ёки 0,5% водород пероксид билан сиртни 

дезинфекция қилиш; ва хоналарни шомоллатиш даволаш хоналари учун ҳал 

қилувчи аҳамиятга эга (Aтҳер ва бошқ. 2020). Бундан ташқари Covid-19 бўйича 

миллий қўлланмамизнинг бешинчи бўлим ва иловаларига қатъиян риоя этиш 

керак бўлади. Шуларни ҳисобга олиб стоматологияда телекомуникация 

чораларини кучайтириш ва дистанцион даво чораларини қўллаш, стоматологик 

ягона рақам марказларини шакиллантириш ва йўлга қўйиш Covid-19 вируси 

тарқалган даврида катта аҳамиятга эга бўлади. 

